
MINISTRIA E FINANCAVE
DREJTORIA E APELIMIT TATIMOR

Nr. _________ /           prot.				                  Tiranë, më___.___.2025


V E N D I M


Drejtoria e Apelimit Tatimor, në zbatim të kreut XIII të Ligjit nr. 9920, datë 19.05.2008 “Për Procedurat Tatimore në Republikën e Shqiperisë”, i ndryshuar, mori në shqyrtim kërkesën ankimore, që i përket:

KËRKUES: 	_________________________
OBJEKTI:    	Ankim ndaj Njoftim Vlerësimit për Tatimin mbi të Ardhurat Personale nga Biznesi/Tatimi mbi të Ardhurat e Korporatës për korrigjimin në rritje të kësteve mujore për periudhën 2-mujore Nëntor-Dhjetor 2025, nxjerrë nga DRT Tiranë.

DAT konstaton se janë plotësuar kërkesat ligjore për marrjen në shqyrtim, të përcaktuara në pikat 1, 2 dhe 3 të nenit 106, neni 107 dhe Udhëzimin e MF Nr. 24, datë 02.09.2008 pika 106 e në vijim, pasi: 
· Akti administrativ i ankimuar, është objekt apelimi, sipas pikës 1 të nenit 106 të Ligjit nr. 9920, datë 19.05.2008 “Për Procedurat Tatimore në RSH” dhe pikës 63.6 “Korrigjimi i kësteve të tatimit mbi të ardhurat personale nga biznesi dhe vetëpunësim”. të Udhëzimit nr.26, datë 08.09.2023 “Për Tatimin mbi të Ardhurat” i ndryshuar, ku përcaktohet se:
 “...Për korrigjimin e kësteve të tatimit mbi të ardhurat personale nga biznesi dhe vetëpunësimi, zbatohen parimet e parashikuara në pikat 3 dhe 4 më lart, të parashikuara për tatimin mbi fitimin korporativ”. Në pikën 63.4 të Udhëzimit sipërcituar përcaktohet se: “Tatimpaguesi:... 
- mund të kundërshtojë rritjen e parapagesave të bërë nga administrata tatimore, sipas procedurave të parashikuara të apelimit tatimor.”
Nëpërmjet Njoftim Vlerësimit për Tatimin mbi të Ardhurat Personale nga Biznesi/Tatimi mbi të Ardhurat e Korporatës nga DRT Tiranë është komunikuar rritja e kësteve mujore të parapagimeve për periudhën Nëntor-Dhjetor 2025, e cila është objekt ankimi, referuar dispozitave të mësipërme.
· Kërkesa për apelim është paraqitur brenda afatit ligjor (neni 106 pika 3);
· Lidhur me kërkesën ligjore të pagesës së detyrimit tatimor, DAT vlerëson se detyrimi i njoftuar është parapagim, i cili paguhet sipas afateve të përcaktuara në Ligjin 29/2023 “Për Tatimin mbi të Ardhurat”, neni 63, pika 2, ku përcaktohet se “Gjatë periudhës vijuese tatimore, tatimpaguesi parapaguan në llogarinë e organeve tatimore këstet tremujore të tatimit mbi fitimin brenda datës 31 mars për muajt janar, shkurt dhe mars; brenda datës 30 qershor për muajt prill, maj dhe qershor; brenda datës 30 shtator për muajt korrik, gusht dhe shtator dhe brenda datës 31 dhjetor për muajt tetor, nëntor dhe dhjetor. Këstet mund të paguhen edhe në baza mujore, jo më vonë se data 15 e çdo muaji,...”.
DAT vlerëson se pagesa e parapagimit të tatimit mbi të ardhurat personale nga biznesi/ tatimit mbi të ardhurat e korporatës nuk është kusht për marrjen në shqyrtim të ankimit ndaj rritjes së kësteve të tatimit mbi fitimin. Në pikën 107.3.1 të Udhëzimit nr. 24, datë 02.09.2008 “Për Procedurat Tatimore në RSH”, përcaktohet se “Në qoftë se tatimpaguesi nuk paguan shumën e caktuar para skadimit të afatit të ankimit, ose nuk vendos garancinë bankare, ankimi konsiderohet i papranueshëm dhe refuzohet. Pra, nëse tatimpaguesi ka paraqitur ankimin, dhe pas këtij momenti, por para skadimit të afatit të apelimit, ka paguar tatimin dhe kamatëvonesat përkatëse ose ka vendosur garancinë bankare, Drejtoria e Apelimit Tatimor (DAT) ose komisionit, duhet t’a shqyrtojë ankimin”. Kjo dispozitë përcakton se afati i pagimit të detyrimit tatimor është jo më vonë se afati i bërjes së ankimit, i cili është njëkohësisht afati kur detyrimi i përcaktuar në njoftim vlerësimin e ankimuar bëhet i mbledhshëm nga organi tatimor, nëse tatimpaguesi nuk e ankimon atë, referuar pikës 1 të nenit 89 të Ligjit 9920/2008, ku përcaktohet se “Nëse tatimpaguesi nuk përdor të drejtën e ankimit dhe nuk paguan detyrimin tatimor, administrata tatimore duhet ta mbledhë tatimin, duke përdorur njërën ose disa prej mënyrave, të parashikuara në këtë kre”. Në pikat 88.1.1 dhe 88.1.2 të Udhëzimit 24/2008, përcaktohet se “88.1.1 Sipas nenit 88 te ligjit, paragrafi 1, administrata tatimore ka autoritetin për te mbledhur me force detyrimet tatimore te papaguara, kur konstaton se tatimpaguesi nuk ka paguar ne afat detyrimet e tij tatimore...
88.1.2 Si date e mos paraqitjes se ankimit nga ana e tatim paguesit do te konsiderohet dita e pare e punës se administratës tatimore qe bie mbas datës se fundit te afatit te ankimit. Kështu p.sh, nëse një tatimpaguesi afati i ankimit i mbaron me date 30.06.2008, si date e cila do te konsiderohet qe ankimi nuk është paraqitur do te jete data 01.07.2008...”
Sipas këtyre dispozitave, administrata tatimore fillon mbledhjen me forcë të detyrimit të papaguar, vetëm nëse tatimpaguesi nuk ka paguar detyrimin tatimor ose nuk e ka ankimuar atë, brenda afatit të ankimit, pasi ky detyrim maturohet (bëhet i mbledhshëm) me kalimin e këtij afati. Për këstet e parapagimit të papaguara nga tatimpaguesi nuk zbatohen procedurat e mbledhjes me forcë të përcaktuara në kreun XVI të Ligjit 9920/2008, në ndryshim nga rastet e detyrimeve të deklaruara nga vetë tatimpaguesi apo të vlerësuara nga administrata tatimore sipas nenit 68 të Ligjit 9920/2008, çka tregon që tatimpaguesi nuk ka detyrim pagesën e tij përpara ankimit të këtij parapagimi. 
Për më tepër, DAT sjell në vëmendje se ankimi ndaj kësteve të rritura të periudhës Nëntor – Dhjetor ka si objekt pikërisht mospagimin e tyre në datën 31.12.2025, ndërsa pagesa e tij me qëllim shqyrtimin e ankimit do të binte ndesh me vetë qëllimin e ankimit.

* * *
Në vijim të shqyrtimit në themel të ankimit, Drejtoria e Apelimit Tatimor, pasi shqyrtoi kërkesën për apelim të subjektit dhe argumentat e parashtruara në të, aktin e rivlerësimit mbi bazën e të cilit është nxjerrë Njoftim Vlerësimi i ankimuar, në respektim të kërkesave të nenit 108 të Ligjit nr. 9920, datë 19.05.2008 “Për Procedurat Tatimore në R.SH” i ndryshuar, vëren se:

Në zbatim të Ligjit nr. 29/2023 “Për Tatimin mbi të Ardhurat” neni 63 dhe Udhëzimit nr. 26, datë 08.09.2023 “Për Tatimin mbi të Ardhurat” pika 63.4, “Korrigjimi në rritje i kësteve mujore të parapagimeve të tatimit mbi fitimin korporativ” në datë 03.11.2025 është mbajtur nga Inspektori i Drejtorisë së Kontrollit Tatimor nga Zyra në DRT Tiranë, akt rivlerësimi tatimor.

Duke qënë se tatimpaguesi ka rezultuar me rritje të xhiros dhe rezultati i pritshëm rezulton më shumë se 10% rritje, është kryer korrigjimi në rirtje i kësteve për periudhën Nëntor-Dhjetor 2025, mbështetur në treguesit e deklaruar nga tatimpaguesi si mëposhtë:
	1
	Xhiro 9-mujore 2025 pa autongarkesë
	10,574,218

	2
	Të ardhura TF 2024
	12,148,570

	3
	Këstet vendosur 9-mujor 2025                             
	0

	4
	Këst i vendosur Tetor 2025
	0

	5
	Shitje mesatare mujore 2024
	1,012,380

	6
	Shitje mesatare mujore 2025
	1,174,913

	7
	Vlera e rritur
	0

	8
	Kësti i ri
	502,371



Sa më sipër, Tatimi mbi të Ardhurat Personale nga Biznesi/Tatimi mbi të Ardhurat e Korporatës paraprake për periudhën Nëntor-Dhjetor 2025 do të jetë në shumën totale 1,004,742 lekë të ndara si më poshtë:
	Periudha 
	
	 Nëntor 2025 
	 Dhjetor 2025 

	 Shuma 
	
	502,371
	502,371



Në vijim, DRT Tiranë me shkresën ______________me lëndë: “Dërgohet Njoftim Vlerësimit për Tatimin mbi të Ardhurat Personale nga Biznesi/Tatimi mbi të Ardhurat e Korporatës për korrigjimin në rritje të kësteve mujore për periudhën 2-mujore Nëntor-Dhjetor 2025”, ka njoftuar tatimpaguesin duke i vënë në dispozicion aktin e vlerësimit për korrigjimin në rritje të kësteve për periudhën Nëntor-Dhjetor 2025 nga 0 lekë/muaj në 502,371 lekë/muaj.
                                                                       * * *
Tatimpaguesi ka kundërshtuar korrigjimin në rritje të kësteve të tatim mbi të ardhurat personale nga biznesi duke pretenduar se ky vlerësim është bërë në mënyrë të paarsyeshme, duke mos marrë në konsideratë parashikimet reale të xhiros vjetore të subjektit. Referuar Ligjit Nr.8438/1998 neni 28 pika 1 gërma a) për subjektet që nuk e kalojnë qarkullimin vjetor prej 14,000,000 lekë, korrigjimi në rritje i kësteve mujore të parapagimit të tatimit nuk duhet të aplikohet, pasi këto subjekte përjashtohen nga tatim fitimi sipas parashikimeve ligjore (shkalla e tatimit mbi fitimin është 0).
Subjekti, gjatë vitit aktual fiskal 2025, nuk parashikon kalimin e pragut të qarkullimit vjetor prej 14,000,000 lekë, fakt që mund të provohet përmes dokumentacionit të faturimeve dhe deklarimeve periodike të deritanishme në portalin tatimor, ku deri më datë 10.11.2025 të Ardhurat totale në Platformën Qëndrore të Faturave rezultojnë 11,874,165 lekë. Duke ndjekur të njëjtin trend qarkullimi mesatarisht për muaj, subjekti nuk parashikon të barazojë apo tejkalojë qarkullimin vjetor prej 14,000,000 lekë.
Në këto kushte, aplikimi i korrigjimit në rritje të kësteve është i pabazuar në ligj dhe cënon parimin e proporcionalitetit fiskal, ndaj kërkohet rishikimi dhe anulimi i korrigjimit në rritje të kësteve mujore të parapagimit të Tatimit mbi të Ardhurat Personale nga Biznesi/Tatimi mbi të Ardhurat e Korporatës, si dhe përditësimin e vlerësimit në përputhje me nivelin real të aktivitetit ekonomik.


	                                                           * * *
Drejtoria e Apelimit Tatimor, pas shqyrtimi të pretendimeve të tatimpaguesit, të dhënave në aktin e rivlerësimit të datës 03.11.2025 të mbajtur nga DRT Tiranë si dhe të dhënave në sistemin informatik tatimor, vlerëson se:
Me Njoftim Vlerësimin për Tatimin mbi të Ardhurat Personale nga Biznesi/Tatimi mbi të Ardhurat e Korporatës _________________, tatimpaguesi është njoftuar për korrigjimin në rritje të kësteve mujore të Tatimit mbi Fitimin referuar nenit 63 të Ligjit 29/2023 dhe pikës 63.4 të Udhëzimit nr.26, datë 08.09.2023 “Për Tatimin mbi të Ardhurat”, sipas Akt rivlerësimit të datës 03.11.2025. 

Nga verifikimi në sistemin informatik tatimor tek rubrika “Llogaria e tatimpaguesit”/“Parapagime” konstatohet se në datë 06.11.2025 është kryer rishikimi i kësteve për periudhën Nëntor-Dhjetor 2025, të cilat nga 0 lekë janë në vlerën e rivlerësuar (502,371 lekë) me shkresën ___________________.

	                                                           * * *
Në lidhje me ankimin ndaj korrigjimit të kësteve të parapagimit të Tatimit mbi të Ardhurat Personale nga Biznesi periudha Nëntor-Dhjetor 2025, njoftuar nëpërmjet Njoftim Vlerësimit për për Tatimin mbi të Ardhurat Personale nga Biznesi/Tatimi mbi të Ardhurat e Korporatës __________________, Drejtoria e Apelimit Tatimor, pasi shqyrtoi pretendimet e tatimpaguesit, të dhënat në aktet e vlerësimit dhe pasi hulumtoi në legjislacionin tatimor vlerëson se:
Kësti paraprak i tatimit mbi të ardhurat personale nga biznesi për periudhën Nëntor-Dhjetor 2025 është llogaritur nga administrata tatimore bazuar në nenin 63 “Parapagimet” të Ligjit Nr.29/2023 ‘Për Tatimin mbi të Ardhurat” ku në pikën 1 dhe 2 të këtij neni përcaktohet se:
“1. Ky nen zbatohet për:
a) të vetëpunësuarit ose personat fizikë tregtarë, për të ardhurat e tyre nga biznesi; dhe
b) entitetet.
2. Gjatë periudhës vijuese tatimore, tatimpaguesi parapaguan në llogarinë e organeve tatimore këstet tremujore të tatimit mbi fitimin brenda datës 31 mars për muajt janar, shkurt dhe mars; brenda datës 30 qershor për muajt prill, maj dhe qershor; brenda datës 30 shtator për muajt korrik, gusht dhe shtator dhe brenda datës 31 dhjetor për muajt tetor, nëntor dhe dhjetor. Këstet mund të paguhen edhe në baza mujore, jo më vonë se data 15 e çdo muaji, në shumat si më poshtë:
a) për çdonjërin nga muajt janar, shkurt dhe mars të periudhës vijuese tatimore, në shumën e tatimit mbi fitimin për periudhën tatimore të para dy vjetëve të pjesëtuar me 12;
b) për çdonjërin nga 9 muajt e tjerë të periudhës vijuese tatimore, shumën e tatimit mbi fitimin për
periudhën paraardhëse tatimore pjesëtuar me 12”.

Korrigjimi në rritje i kësteve të tatim fitimit është llogaritur bazuar në nenin 63, pika 5 e Ligjit Nr.29/2023, i ndryshuar, ku përcaktohet se “Nëse organet tatimore vlerësojnë se bazuar në treguesit e 9-mujorit të parë, të ardhurat për periudhën vijuese tatimore do të tejkalojnë çdo muaj me më tepër se 10 për qind të ardhurat mesatare mujore të periudhës së kaluar, ato mund të rregullojnë në rritje parapagimet e tremujorit të fundit të vitit në përputhje me të ardhurat e vlerësuara prej tyre”.

Ndërsa në paragrafin 63.4 “Korrigjimi në rritje i kësteve mujore të parapagimeve të tatimit mbi fitimin korporativ” të Udhëzimit nr.26 datë 08.09.2023 “Për Tatimin mbi të Ardhurat” përcaktohet se: “Në rastet kur, bazuar në të dhënat e deklaruara për 9-mujorin e vitit në vijim, rezulton se tatimpaguesi i ka rritur të ardhurat mesatare mujore nga shitja e mallrave dhe e shërbimeve me më shumë se 10% krahasuar me të ardhurat mesatare mujore të vitit të kaluar, administrata tatimore mund të rregullojë në rritje parapagimet e tremujorit të fundit të vitit. Rritja e kësteve të parapagimit nuk mund të jetë më shumë se 75% në përputhje me përqindjen e rritjes së të ardhurave të rezultuara nga krahasimi i vitit korrent me vitin e kaluar.
...
Tatimpaguesi: 
- mund ta pranojë vlerësimin e administratës tatimore;
 - mund ta rishikojë në rritje, tej vlerësimit të administratës tatimore dhe të kërkojë rritje me të lartë të parapagesave; ose 
- mund të kundërshtojë rritjen e parapagesave të bërë nga administrata tatimore, sipas procedurave të paparashikuara të apelimit tatimor. 
Në rastet kur tatimpaguesi gjykon vetë se tatimi mbi fitimin i vlerësuar prej tij për vitin vijues, do të jetë mbi 10% më i lartë se këstet mujore të parapagesave të llogaritura sipas ligjit, ai duhet të paraqesë një deklaratë vlerësimi të tatimit mbi fitimin për vitin ushtrimor jo më vonë se data 10 shtator. Mbi këtë bazë administrata tatimore korrigjon në rritje këstet për muajt tetor-dhjetor të vitit vijues”.

Referuar dispozitave të sipërcituara kur administrata tatimore konstaton se, nga të dhënat e deklaruara për 9-mujorin e parë të vitit aktual ka një rritje në të ardhurat mesatare mujore me më shumë se 10% krahasuar me të ardhurat mesatare mujore të periudhës së kaluar, ka të drejtë të korrigjojë në rritje parapagimet e tremujorit të fundit Tetor-Dhjetor me përqindjen e rritjes së të ardhurave që dalin nga krahasimi i të dy viteve, por jo me më shumë se 75% e përqindjes së rritjes.

Gjithashtu, DAT sjell në vëmendje se brenda datës 10 Shtator tatimpaguesi duhet të paraqesë një deklaratë vlerësimi të tatimit mbi fitimin për vitin ushtrimor në rast se ai vetë gjykon se tatim fitimi i vlerësuar prej tij për vitin vijues do të jetë mbi 10% më i lartë se këstet mujore të përllogaritura nga organi tatimor. Dhë në vijim, mbi këtë bazë të vetëvlerësuar nga tatimpaguesi, administrata tatimore korrigjon në rritje këstet e periudhës vijuese Tetor-Dhjetor.

Nga shqyrtimi i arsyetimit të përdorur nga DRT Tiranë me shkresën _____________, DAT çmon se administrata tatimore ka të drejtën të rrisë këstet e tatimit mbi të ardhurat personale nga biznesi bazuar në treguesit e deklaruar nga tatimpaguesi.

DRT Tiranë duke marrë për bazë të dhënat e vetëdeklaruara nga tatimpaguesi në deklaratat e TVSH-së për periudhën Janar-Shtator 2025 ka konstatuar se të ardhurat mesatare mujore nga shitja janë rritur me 16%, pra më shumë se 10% krahasuar me të ardhurat mesatare mujore të vitit 2024 pasi të ardhurat mesatare mujore të 9-mujorit të vitit 2025 janë 1,174,913 lekë në muaj, ndërsa të ardhurat mesatare mujore të vitit 2024 janë në vlerën 1,012,380 lekë. Për rrjedhojë, DRT Tiranë ka rritur këstet mujore për periudhën Nëntor-Dhjetor në vlerën 205,371 lekë/muaj.

Në përmbajtje të kërkesës ankimore tatimpaguesi pretendon se vlerësimi lidhur me korrigjimin në rritje të kësteve mujore të parapagimeve është i paarsyeshëm pasi për vitin 2025 tatimpaguesi nuk parashikon ta kalojë qarkullimin prej 14,000,000 lekë (deri më 10 Nëntor 2025 të ardhurat totale janë në vlerën 11,874,164 lekë dhe deri në fund të vitit nuk parashikohet të barazohet/tejkalohet qarkullimi vjetor prej 14,000,000 lekë).

Referuar pikës 63.4 të Udhëzimit Nr.26 datë 08.09.2023 sipërcituar, administrata tatimore ka të drejtën e rritjes së kësteve të parapagimit nëse të ardhurat mesatare të 9-mujorit të fundit janë rritur me 10% më shumë se të ardhurat mesatare mujore të vitit të kaluar (por kjo rritje nuk nuk mund të jetë më shumë se 75% në përputhje me përqindjen e rritjes së të ardhurave të rezultuara nga krahasimi i vitit korrent me vitin e kaluar).

Sipas të dhënave të deklaruara nga tatimpaguesi në deklaratat e TVSH-së për 2025 konstatohet se të ardhurat e realizuara nga tatimpaguesi për periudhën 9-mujore Janar-Shtator 2025 janë në vlerën 10,574,218 lekë (të ardhurat mesatare mujore në vlerën 1,174,916 lekë) dhe proporcionalisht qarkullimi vjetor (12 mujore) i tatimpaguesit rezulton në vlerën 14,098,997 lekë (1,174,916 lekë/muaj x 12 muaj), pra mbi 14,000,000 lekë.

DAT thekson se verifikimi i rritjes së të ardhurave në vitin aktual, krahasuar me vitin e kaluar shtrihet te të gjithë tatimpaguesit, pavarësisht qarkullimit të realizuar. Në këtë kuptim, parashikimi i të ardhurave që do të realizohen bëhet duke u bazuar në të ardhurat e 9-mujorit, por proporcionalisht me fitimin që parashikohet të realizohet për 12 muaj, referuar mënyrës së rritjes së kësteve të përcaktuar në pikën 63.4 të Udhëzimit Nr.6, datë 08.09.2023 “Për Tatimin mbi të Ardhurat”, i ndryshuar. Në vijim, nëse fitimi vjetor që do të realizohet llogaritet proporcionalisht duke u bazuar në qarkullimin 9-mujor, automatikisht e njëjta mënyrë do të përdoret dhe për të verifikuar të ardhurat e pritshme vjetore. Nëse të ardhurat e pritshme vjetore kalojnë qarkullimin mbi 14,000,000 lekë, sipas llogaritjes proporcionale të mësipërme, me të drejtë administrata tatimore kryen llogaritjen e kësteve të Tatim Fitimit pasi tatimpaguesit me qarkullim mbi 14,000,000 lekë në vit janë të tatueshëm me shkallën tatimore 15%.

Ky arsyetim i jep përgjigje pretendimeve të tatimpaguesit se qarkullimi vjetor i realizuar është nën 14,000,000 lekë, pasi verifikimi kryhet për të ardhurat deri në Shtator të vitit 2025, duke qënë se dhe akti i ankimuar i referohet këtyre të ardhurave dhe është pikërisht ligjshmëria e këtij akti që shqyrtohet nga DAT gjatë procedurës ankimore.

Në mënyrë të përmbledhur:
-Të Ardhurat vjetore deklaruar sipas deklaratave të TVSH-së dhe deklaratës së Tatim Fitimit për periudhën 24-A janë në vlerën 12,148,570 lekë, (të ardhurat mesatare mujore për vitin 2024 rezultojnë në vlerën 1,012,383 lekë; 12,148,570 lekë/12 muaj).
-Marzhi i fitimit për vitin 2024 është në vlerën 84% (10,260,762 lekë fitimi i tatueshëm neto/12,148,570 lekë të ardhurat).
-Të Ardhurat për periudhën 9-mujore korrente, Janar-Shtator 2025, janë në vlerën totale 10,574,248 lekë (të ardhurat mesatare mujore për 9-mujorin Janar-Shtator 2024 në vlerën 1,174,916 lekë; 10,574,248 lekë/ 9 muaj). 
-Qarkullimi proporcional për vitin 2025 është në vlerën 14,098,997 lekë, mbi 14,000,000 lekë.
-Bazuar në marzhin e fitimit të vitit 2024, fitimi i tatueshëm neto për 9-mujorin Janar-Shtator 2025 është në vlerën 8,882,368 lekë (10,574,248 lekë * 84%).
-Rritja mesatare mujore e të ardhurave është 16% (1,174,916 - 1,012,383 / 1,012,383), mbi 10%.
-Bazuar në marzhin e fitimit të vitit 2024, tatim fitimi për 9-mujorin Janar-Shtator 2025 është në vlerën 1,339,658 lekë (10,574,248 lekë * 84% * 15%).
-Rritja e kësteve të parapagimeve për periudhën Nëntor-Dhjetor do të jetë në vlerën totale 1,004,744 lekë (1,339,658 lekë * 75%), jo më shumë se 75%.
-Pra, kësti i korrigjuar është është në vlerën 502,371 lekë/muaj, në total 1,004,744 lekë/2 muaj.
Për rrjedhojë, shpërndarja e ngarkesës së kësteve nga administrata tatimore për dymujorin Nëntor-Dhjetor 2025 është kryer në mënyrën e duhur (akti i vlerësimit është mbajtur në datën 03.11.2025 dhe kësti i muajit Tetor 2025 është lënë në vlerën 0 lekë pasi nuk mund të ndryshohet në sistem), dhe vlera totale e rritjes 1,004,744 lekë ngarkuar në këstet e muajve Nëntor-Dhjetor 2025 konsiderohet i drejtë pasi korrigjimi në rritje i parapagimeve (në total) është kryer në përputhje me dispozitat e mësipërme.

[bookmark: _Hlk181887606]Sa më sipër, DAT rrëzon ankimin e tatimpaguesit dhe e konsideron të drejtë vlerësimin e kryer për parapagimin e tatimit mbi të ardhurat personale nga biznesi për muajt Nëntor-Dhjetor 2025 duke theksuar se rritja e kësteve nga administrata tatimore është bërë në përputhje me dispozitat e mësipërme, referuar të ardhurave të vetëdeklaruara nga tatimpaguesi.

Sa më sipër, Drejtoria e Apelimit Tatimor, në zbatim të nenit 108, pika 3 të Ligjit nr. 9920 datë 19.05.2008, “Për Procedurat Tatimore në R.SH” dhe pikës 108.3.3 gërma (b), të Udhëzimit të Ministrit të Financave nr. 24 datë 02.09.2008, i nxjerrë në zbatim të këtij ligji,

                                                             V E N D O S I :


· Rrëzimin e ankimit të tatimpaguesit ndaj aktit administrativ, Njoftim Vlerësimit për Tatimin mbi të Ardhurat Personale nga Biznesi/Tatimi mbi të Ardhurat e Korporatës ______________, nxjerrë nga DRT Tiranë, ku është përcaktuar kësti i korrigjuar i parapagimit të tatimit mbi të ardhurat personale nga biznesi të periudhës Nëntor-Dhjetor 2025 në vlerën 502,371 lekë/muaj.

Në zbatim të pikës 2 të nenit 109 të Ligjit nr. 9920 datë 19.05.2008, “Për Procedurat Tatimore në R.Sh”, tatimpaguesi mund t’a kundërshtojë vendimin e DAT në gjykatë brenda 30 ditëve kalendarike nga data e marrjes dijeni për këtë vendim.

      DREJTOR I APELIMIT TATIMOR
[bookmark: _Hlk147834926]                                                                                                     

